
[bookmark: _Hlk93412048][bookmark: _Hlk141783517]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ «ԲԱՐՁՐԱՎՈԼՏ ԷԼԵԿՏՐԱՑԱՆՑԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ, «ԵՐԵՎԱՆԻ ՋԵՐՄԱԷԼԵԿՏՐԱԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ հանրային ծառայությունները կարգավորող հանձնաժողով
	16.08.2023թ.

	
	№ ԳԲ/34.3-Մ2-2/2989-2023

	Նախագծի վերաբերյալ  առարկություններ և առաջարկություններ չունի:
[bookmark: _Hlk137543883]      Միաժամանակ տեղեկացնում եմ, որ հանձնաժողովի 2023 թվականի  հունիսի 30-ի №211-Ա որոշման 2-րդ կետի համաձայն «Բարձրավոլտ էլեկտրացանցեր» ՓԲԸ-ն էլեկտրական էներգիայի հաղորդման ծառայության մատուցման սակագների հաշվարկներում ներառված և փաստացի չծախսված՝ վարկերի մարման և սպասարկման գումարներից առնվազն 1219,77 միլիոն դրամը պարտավոր է փոխանցել «Երևանի Ջերմաէլեկտրակենտրոն» ՓԲԸ-ին մինչև 2023 թվականի նոյեմբերի 30-ը։
	Ընդունվել է ի գիտություն:





	2. ՀՀ ֆինանսների նախարարություն
	05.10.2023թ.

	
	№ 01/8-2/19324-2023

	Նախագծի վերաբերյալ  հայտնում են, որ հաշվի առնելով ՀՀ տարածքային կառավարման և ենթակառուցվածքների նախարարության և ՀՀ ֆինանսների նախարարության միջև տեղի ունեցած աշխատանքային քննարկման արդյունքները, բովանդակային առումով առարկություններ չունեն։
	Ընդունվել է ի գիտություն: 


	Միաժամանակ խմբագրական առումով առաջարկում են.
ա/ Նախագծի հավելված N 2-ից և 3-ից հանել «42010» միջոցառումը, իսկ «42011» դասիչը փոխարինել «44002» դասիչով, ինչպես նաև միջոցառման ֆինանսական ցուցանիշները ներկայացնել դրական նշանով:

	Ընդունվել է, Նախագծի հավելվածում կատարվել են համապատասխան փոփոխություններ:

	բ/ անհրաժեշտ է նկատի ունենալ, որ բաժնետոմսերի անվանական արժեքի նվազեցման հետևանքով առաջանալու են ԱԱՀ-ի և շահութահարկի գծով հարկային պարտավորություններ, որոնք ենթակա են կատարման «Հայաստանի Հանրապետության 2023 թվականի պետական բյուջեի մասին» օրենքի 7-րդ հոդվածի 10-րդ մասի համաձայն։ Հետևաբար, այս մասով անհրաժեշտ է Նախագծով սահմանել համապատասխան դրույթ։
	Չի ընդունվել, հաշվի առնելով, որ  Նախագծով նախատեսված կանոնադրական կապիտալի նվազեցումը իրականացվում է առանց գույքի առանձնացման եղանակով, հետևաբար այն հարկային պարտավորություններ առաջացնող գործարք չէ:


	Հարկ է նշել նաև, որ անհրաժեշտ են համարում առաջիկայում աշխատանքային կարգով քննարկման առարկա դարձնել Նախագծով ներկայացված փոփոխության առնչությամբ համակարգային մոտեցման ձևավորումը՝ հաշվի առնելով, որ բաժնետիրական ընկերությունների կանոնադրական կապիտալում կատարվող փոփոխությունները առաջացնում են խնդիրներ ֆիսկալ ռիսկերի գնահատման գործընթացում՝ ընկերությունների ֆինանսական վիճակի մասին հաշվետվություններում կատարվող փոփոխությունների արդյունքում ձևավորելով ֆինանսական կայունության ոչ ճիշտ պատկեր: 

	Ընդունվել է ի գիտություն:


	3. ՀՀ արդարադատության նախարարություն
	11.10.2023թ.

	
	№ /27.4/43929-2023

	«Հայաստանի Հանրապետության 2023 թվականի պետական բյուջեի մասին» օրենքում փոփոխություններ և լրացումներ կատարելու, Հայաստանի Հանրապետության կառավարության 2022 թվականի դեկտեմբերի 29-ի №2111-Ն որոշման մեջ փոփոխություններ և լրացումներ կատարելու և «Բարձրավոլտ էլեկտրացանցեր» փակ բաժնետիրական ընկերության կանոնադրական կապիտալը նվազեցնելու, «Երևանի ջերմաէլեկտրակենտրոն» փակ բաժնետիրական ընկերության կանոնադրական կապիտալը ավելացնելու մասին» ՀՀ կառավարության որոշման նախագծի վերաբերյալ առարկություններ չունեն:

	Ընդունվել է ի գիտություն:





